«ՄԵԿ ՀԱՅԱՍՏԱՆ» ԿՈՒՍԱԿՑՈՒԹՅԱՆ

ԾՐԱԳՐԱՅԻՆ ՀԻՄՆԱԴՐՈՒՅԹՆԵՐ
Հայաստանի քաղաքական, հասարակական, տնտեսական, սոցիալական, մշակութային, կրթական, գիտական կյանքում տեղի ունեցող գործընթացները, քաղաքացիական մասնակցության ժամանակակից միտումները, արժեհամակարգային կերպափոխումները, ինչպես նաև Հայաստանի շուրջ տեղի ունեցող բարդ աշխարհաքաղաքական փոխակերպվող զարգացումները պարտավորեցնում են մեզ՝ մեր գիտելիքները, փորձառությունը, կարողություններն ու հմտությունները ի սպաս դնել պետականության շարունակական, կայուն զարգացման, ժողովրդավարական և գիտականորեն փաստարկված կառավարման ներդրման, ներքին և արտաքին քաղաքական հիմնախնդիրների բազմարդյունք  լուծումների գործում: 

Կուսակցությունը կարևորում է Հայաստանի Հանրապետության անկախության, ազգային-մշակութային գաղափարաբանության վրա խարսխված ինքնիշխան, ժողովրդավարական, սոցիալական և իրավական պետության հիմնարար կայացումը՝ անկյունաքարային և առանցքային համարելով ազգային ինքնության հենասյուները՝ ազգային մշակութային ժառանգությունը, Հայ Առաքելական Եկեղեցին, Հայոց լեզուն և հայ մշակույթի քաղաքակրթածին նշանակությունը:

Որպես ցենտրիզմի առաջադիմական սկզբունքներով առաջնորդվող կուսակցություն՝ կուսակցությունը մերժում է գաղափարախոսական բևեռացվածությունը, արմատականությունն ու ծայրահեղականությունը, քաղաքական պայքարի հակամարտային ձևերը և հանդես ենք գալիս հօգուտ քաղաքական դաշտում գաղափարախոսական չափավորության, համագործակցային և փոխհամաձայնողական մշակույթի արմատավորման։ 

Մեր ազգային-պետական շահերը պետք է կերպափոխվեն ազգային-պետական նպատակների և մենք վստահ ենք, որ կկարողանանք կյանքի կոչել այս կերպափոխումը՝ մեր ռազմավարական քայլերում ներքին ու արտաքին քաղաքականությունում ապահովելով ազգային-պետական նպատակների արտացոլումը: 
Հայաստանի Հանրապետությունն իր արտաքին հարաբերություններում պետք է լինի ինքնիշխան, հետևողական, հավասարակշռված, իրատեսական, մարդասիրական։

Հայաստանի Հանրապետության քաղաքականության առանցքն իր լավագույնս գնահատված, արժևորված, իր պատմական, քաղաքակրթական, մշակութային ժառանգությանն արժանի երջանիկ քաղաքացին է՝ նրա ֆիզիկական և հոգևոր անվտանգության, բարեկեցության ապահովումը, ինքնաիրացման պահանջմունքային հնարավորությունների կյանքի կոչման գրավականների ստեղծումը։

Առաջնորդվելով քաղաքական կայունության պահպանման հրամայականով՝ մենք կարևորում ենք ազգային-պետական շահերի իրականացման պատասխանատվության բաշխումը պետական ինստիտուտների, կուսակցությունների և քաղաքացիական հասարակության միջև:
Մենք համոզված ենք, որ միայն փոխհամաձայնության ու համագործակցային մշակույթի արմատավորման, հասարակության իրավաքաղաքական գիտակցության զարգացման միջոցով է Հայաստանում հնարավոր ամրապնդել ժողովրդավարական կառավարում՝ առողջացնելով և վերափոխելով միջկուսակցական պայքարի բովանդակությունը, հետևողականորեն կատարելագործելով քաղաքացիական մասնակցության և պետական կառավարման ընթացակարգերը՝ ի նպաստ և ի շահ Մեկ Հայաստանի կայունացման և կայացման:

«ՄԵԿ ՀԱՅԱՍՏԱՆ» ԿՈՒՍԱԿՑՈՒԹՅԱՆ ԿԱՆՈՆԱԴՐՈՒԹՅԱՆ

 ՀԻՄՆԱԴՐՈՒՅԹՆԵՐԻ ՆԱԽԱԳԻԾ

1. ԸՆԴՀԱՆՈՒՐ ԴՐՈՒՅԹՆԵՐ

«Մեկ Հայաստան» կուսակցությունը Հայաստանի Հանրապետության քաղաքացիների` կամավորության հիմունքներով ձևավորված հասարակական-քաղաքական միավորում է , որը գործում է Հայաստանի Հանրապետության ողջ տարածքում` ՀՀ Սահմանադրությանը, ՀՀ գործող օրենսդրությանը, սույն Կանոնադրությանն ու իր Ծրագրին համապատասխան։

Կուսակցության գործունեությունը հիմնված է օրինականության, հրապարակայնության, անդամների իրավահավասարության, անդամության կամավորության, կառավարման կոլեգիալության և ինքնակառավարման սկզբունքների վրա:

2. ԿՈՒՍԱԿՑՈՒԹՅԱՆ ՆՊԱՏԱԿՆԵՐՆ ՈՒ ԽՆԴԻՐՆԵՐԸ
2.1. ԿՈՒՍԱԿՑՈՒԹՅԱՆ նպատակն է ազատական, ազգային արժեհամակարգի, ժողովրդավարական, մրցակցային հասարակության ձևավորման, պետության և պետականության շարունակական զարգացման, անվտանգության  սկզբունքների հիման վրա ապահովել Հայաստանի Հանրապետության քաղաքական,  տնտեսական և հոգևոր   զարգացումը:

2.2. ԿՈՒՍԱԿՑՈՒԹՅՈՒՆՆ ունի իր նպատակին հասնելու քաղաքական ծրագիր, որից ելնելով մշակում և իրականացնում է իր գործելակերպը:

2.3. ԿՈՒՍԱԿՑՈՒԹՅՈՒՆՆ իր ծրագիրն իրականացնելու նպատակով ընտրությունների միջոցով մասնակցում է ՀՀ պետական իշխանության և տեղական ինքնակառավարման մարմինների կազմավորմանը և դրանց գործունեությանը:

      2.4. ԿՈՒՍԱԿՑՈՒԹՅՈՒՆՆ գործում է ՀՀ ողջ տարածքում:

3. ԿՈՒՍԱԿՑՈՒԹՅԱՆ ԱՆԴԱՄԱԿՑՈՒԹՅՈՒՆԸ
    3.1. Կուսակցության անդամ կարող է լինել 18 տարին լրացած Հայաստանի Հանրապետության յուրաքանչյուր քաղաքացի, ինչպես նաև ընտրական իրավունքով օժտված այն անձը,  ով ընդունում է կուսակցության ծրագիրն ու կանոնադրությունը և չի հանդիսանում մեկ այլ կուսակցության անդամ:

   Կուսակցության անդամ չեն կարող լինել այն անձինք, ովքեր «Կուսակցությունների մասին» Հայաստանի Հանրապետության Սահմանադրական օրենքի համաձայն` չեն կարող լինել որևէ կուսակցության անդամ: 
4. ԿՈՒՍԱԿՑՈՒԹՅԱՆ ԿԱՌՈՒՑՎԱԾՔԸ ԵՎ ԿԱՌԱՎԱՐՈՒՄԸ 
4.1 ԿՈՒՍԱԿՑՈՒԹՅԱՆ կառուցվածքը հաստատվում է  համագումարում:
4.2. ԿՈՒՍԱԿՑՈՒԹՅԱՆ կառուցվածքային մարմիններն են.

ա/ Համագումարը,

բ/  Կուսակցության քաղաքական խորհուրդը
գ/  Կուսակցության նախագահը 
դ/ Կուսակցության գլխավոր քարտուղարությունը,

ե/ Կուսակցության  Վերահսկող հանձնաժողովը

4.3 Համագումարը Կուսակցության բարձրագույն մարմինն է:

     4.4Համագումարին է վերապահվում Կուսակցության կառավարման և գործունեության ցանկացած հարցի վերջնական լուծման վերաբերյալ որոշում ընդունելու իրավունքը։

      4.5 Համագումարը կարող է լինել հերթական կամ արտահերթ։ Հերթական Համագումարը   հրավիրվում է 4 տարին մեկ անգամ` Կուսակցության քաղաքական խորհրդի որոշմամբ։ Արտահերթ Համագումար հրավիրվում է Կուսակցության քաղաքական խորհրդի, Կուսակցության նախագահի և/կամ Կուսակցության քաղաքական խորհրդի անդամների 2/3-ի նախաձեռնությամբ: Հերթական Համագումարի հրավիրման և օրակարգի մասին Կուսակցության անդամներին հայտնվում է ոչ ուշ, քան 14 օր առաջ, իսկ արտահերթ Համագումարի դեպքում` ոչ ուշ, քան 7 օր առաջ: Համագումարի կազմակերպչական հարցերը ապահովվում են՝ Կուսակցության գլխավոր քարտուղարության կողմից:

     4.6.ԿՈՒՍԱԿՑՈՒԹՅԱՆ համագումարն իրավազոր է, եթե նրան ներկա են համագումարի պատվիրակների ընդհանուր թվի առնվազն կեսը, բայց ոչ պակաս, քան 100 պատվիրակ: 

   4.7. ԿՈՒՍԱԿՑՈՒԹՅԱՆ համագումարի և մնացած մարմինների ընդհանուր ժողովների որոշումներն ընդունվում են մասնակիցների ձայների պարզ մեծամասնությամբ:

4.8. ԿՈՒՍԱԿՑՈՒԹՅԱՆ քաղաքական խորհրդի նիստերը իրավազոր են, եթե մասնակցում են անդամների կեսից ավելին: Կուսակցության նախագահը՝ ի պաշտոնե հանդիսանում է Խորհրդի նախագահ: 

3

